
Informashon di fondo tokante
Plestik | Resiklahe pa e dosente

Indise

Dies echo frapante

E historia di pléstik

E produkshon di pléstik
Sorto di plestik

E bentaha i desbentaha di
pléstik

I N

6. Plestik den laman

7. Plestik i bestia

8. Limita pléstik

9. Resikla pléstik

10. Simbolo di resikla plestik

Introdukshon

Kasi no por saka pléstik mas for di nos
bida i nos ta usa pléstik den tur sorto
di forma i midi. Kasi den tur kos tin
pléstik. Di outo te pen, di kompiuter
te weker, wega di hunga, bala i otro
kos di hunga. Hopi material di paketa
tambe ta traha di pléstik. Hopi biaha
ora nos kumpra algu nos ta hana esaki
tambe den un saku di pléstik.

Pléstik tin hopi bentaha; e ta sin peso,
fuerte i fleksibel. E no ta bira fis of no
ta putri i plama for di otro ora ku el a
bira bieu i bo no ta hana splenter ku ta
hinka bo man. E desbentaha di pléstik
ta, ku e no ta desintegra. Shushi di plés-
tik ku nos ta benta pa desgrasia riba
kaya i ku nos ta laga benta den natura-
lesa ta keda eksisti eternamente. E
ta bira shushi shimaron i ta hasi nos
medioambiente mahos i fis. Ademas e
ta malu pa hende i pa bestia, ku por
bira malu di pleéstik of te hasta nan e
por kousa nan morto.

1.

1k

10.

60

Dies echo frapante tokante pléstik

Kasi tur plestik ku a yega di traha un dia, ta eksisti ainda
den un of otro forma. Ekspertonan ta pronostika ku
pléstik por keda eksisti den kareda di mil ana.

Te hasta den e regionnan mas aleha i riba e islanan mas
aleha na mundu unda no tin hende ta biba, bo ta hana
awendia partikula di pléstik den naturalesa.

Partikula di plestik ta atraé partikula venenoso. Ora
para i piska kome mikropléstik, esaki ta drenta e kadena
alimentisio. Nos ta keda den punta mas haltu di e
kadena aki.

En total kada ana tin 4.700.000.000 (=4.7 bion) kilo
pléstik ta resulta den osean. Esaki ta mas ku 12 mion kilo
pléstik pa dia.

Segun Nashonnan Uni kada ana tin 100.000 mamifero
di laman i 1 mion para di laman ta muri a kousa di
shushi riba laman.

E dltimo 10 ana a produsi mas plestik ku den hinter siglo
20.

Nos ta produsi kada ana 250.000.000.000 kilo di
plestik. Mas of ménos mitar nos ta usa 1 solo biaha pa
tira afé mesora.

Un saku di pléstik tin un tempu di uso di promedio 15
minUt , pero tin mester di 1000 afa pa kaba desintegra
kompletamente.

Kada ana ta usa ront mundu 500 miar saku di pleéstik.
Esaki ta 1 mion saku pa ana. Solamente 1 di kada 200 ta
resikla i usa di nobo.

E produkshon di saku di pléstik ta konsumi anualmente
8% di e konsumo total di petrolio di mundu.

Material di les di GreenKidz - Plestik i Resiklahe
Anekso Material di Les

2. Historia di plestik

Inventonan importante ku tin di haber ku pléstik.

1820

E historia di pléstik ta kuminsa alrededor di ananan 1820.
Banda di e tempu ei a deskubri polistireno, konosi pa loke
na hulandes ta yama ‘piepschuim’. Despues ta sigui mas i
mas invento di sorto di plestik. E pléstiknan aki ta fuerte, no
toksiko i por hafa tur sorto di kold pa medio di pigmentashon
sintétiko (sintétiko ta artifisial i pigment ta kolo).

1860

Na 1860 a deskubri e promé pléstik ku nan a yama nitrato di
selulosa. Despues e material aki ta hafa e nomber ‘celluloid.
Esaki no tabatin muchu éksito te na momentu ku George
Eastman ta bai usa e material pa rol di foto. E desbentaha
grandi di ‘celluloid’ ta ku e pega kandela simplemente i ta
eksplota.

Mientrastantu ta deskubri na 1862 un otro sorto di plestik.
E plestik aki ta konsisti di un material duru ku por basha
den diferente forma i ta hana e nomber ‘parkesine’, deriva di
nomber di e inventor ‘Alexander Parkers’.

1909

Na 1909 e sientifiko belga Leo Baekeland ta inventa bakelit.
E sorto di plestik aki ta e promé pléstik ku por kambia di
forma dor di keintamentu.

1920

Den e ananan 1920 te 1930 kimikonan ta deskubri kon pa
saka pléstik for di petrolio. Prinsipalmente na e paisnan di
Medio Oriente i den Noordzee. Petrolio ta un meskla di
sentenares di materia. Sinembargo ta un parti chikitu di e
petrolio ta nesesario pa pléestik.

oooooooooooooooooooooooooooooooooooooooooooooooo

3. Produkshon di pléestik

Ta traha pléstik ku petrolio. Petrolio
ta konsisti di diferente materia. Un
di e materianan aki yama Nafta. Ku
e materia aki finalmente ta traha
pléstik. Promé ku por traha pléstik
di petrolio, mester saka e diferente
materianan komponente di petrolio
for di e petrolio. E proseso di separa
e komponentenan ta tuma luga den
un refineria, kaminda ta separa Nafta
di e otro komponentenan.

Despues mester bai krak e Nafta.
Pa esaki ta keinta e Nafta te na un
temperatura di 900 grado Celsius. E
ora ei e ta plama den pida chikitu. E
proseso aki ta tuma luga den un fabri-
ka grandi ku nan ta tuma hopi energia.
Finalmente ta manda tur e materia ku
a krak for di e Nafta un fabrika unda ta
traha entre otro plestik. Pa por traha
pléstik tin mester di 2 kos. Preshon
i kayente. Tin masha hopi sorto di
pléstik. Un di e sortonan ta polie-
tileno. Esaki ta e pléstik mas tantu usa.

61 Plestik i Resiklahe - Anekso Material di Lés




4.Sorto di Pléstik ku nan
aplikashonnan.

Akibou tin para e sortonan di plestik
mas importante i nan aplikashonnan
(pa kiko ta usa nan).

1. Polietileno (PE)

Saku di plestik, tas di pléstik, boter
ku por primi manera boter di shampu
i di habon pa laba tayo, kapa di
pléstik den paki di lechi.

2. Polipropeno (PP)
Baki di manteka, paki i kaha.

3. Polistireno (PS)

Beker pa outomat, kuchu, forki
i kuchara pa tira afo, foam duru
‘piepschuim’.

4. Polivinilkloride (PVC)

Artikulo pa ofisina, slan pa muha mata,
pipa pa awa, tubu pa elektrisidat,
pana pa tapa awaseru.

5. Polietileno tereftalat (PET)
Boter di limonada, zeta i binager pa
usa 1solo biaha.

6. Polikarbonato (PC)
Beker di plestik duradero i boter ku
por warda.

5. Efekto daiiino di plestik

Pléstik no ta bon pa medioambiente. E no ta desintegra den
naturalesa i ta keda eksisti pa semper. Tin sorto di pléstik
ku ta mas danino pa medioambiente ku otro sorto. Nos ta
menshona algun.

Mas of ménos danino:
Polietileno (PE) Polipropeno (PP) i
Polietileno tereftalat (PET)

Polietileno, polipropeno i polietileno tereftalat ta e
sortonan di pléstik mas 6f ménos daiino. Nan produkshon
ta kousa tiki polushon i ora ta kima nan kasi esaki no kousa
materia danino. Esaki ta kousa si produkshon di dioksido di
karbon ku ta e gas mas prinsipal ku ta kousa keintamentu
global. E produkshon di polietileno i polipropeno ta eksigi
e energia di mas tiki. E produkshon di polietileno tereftalat
ta eksigi mas energia. Por dirti boter di PET fasilmente
pa resiklahe of por yena nan di nobo. Tin algun marka di
refresku disponibel den boter di PET ku ta usa di nobo,
manera boter di Ice Tea.

Polistireno (PS): daiino

Polistireno (plestik pa usa 1 solo biaha) ta un sorto di
pléestik ku ta kousa mas dafo. E proseso di produkshon
ta produsi tambe benzen i stiren. Benzen por kousa kanser i
stiren ta irita nanishi, wowo i kapa di sleim. E produkshon di
polistireno ta eksigi hopi energia i ta kousa polushon di hopi
awa. Ademas e ta krea hopi shushi pasobra ta produkto ku
ta usa 1 solo biaha.

Hopi danino: Polivinilkloride (PVC)

Polivinilckloride ta un pléstik ku ta hopi malu pa medio-
ambiente. Pa motibu di akshon di organisashonnan di konsu-
midd i medioambiente empake di PVC kasi no ta aparesé
mas den supermerkadonan. E produkshon di PVC ta produsi
tambe vinilkloride ku ta kousa kanser.

Ademas tin mester di kloro pa produsi PVC. Ta transporta e
materia venenoso i hopi peligroso aki ku trein, esaki ta trese
hopi riesgo kuné. Kimamentu di PVC ademas ta produsi hopi
materia danino. Den tienda di material pa konstrukshon
lamentablemente ta topa ku hopi empake di PVC ainda. Ta
usa PVC tambe den hopi produkto duradero manera kosein
i pipa di awa.

6.Bentaha i desbentaha di pléstik

Bentaha Desbentaha

1 Barata kompara ku otro material. Ta krea hopi shushi.

Ta bai finalisa riba serunan di shushi ku krese
mas i mas.

2 Fleksibel i fuerte.

Ta bai resulta komo shushi shimaron den
naturalesa i den laman i ta kousa hopi dafo
prinsipalmente serka animalnan.

3 No ta putri i no ta bai hole stinki.

4 Por hasi limpi fasilmente. Difisilmente por resikla

No ta duna splenter den bo man ora
ku bo kohe tene.

Ora di kimamentu ta kousa hopi materia
danino manera didksido di karbon, benzen,
stiren i vinilkloride.

No tin moléster di solo.

Por kosta masha hopi energia pa produsi.

7 No ta pérdé su kolé.

Por shusha awa ku materia toksiko.

8 Lihé, por hisa i karga fasilmente

No ta putri bai pues no ta desintegra den

naturalesa, pero ta keda eksisti pa semper

7. Pléstik den laman

Lamentablemente un gran parti di nos shushi di plestik ta bai
resulta no intenshonalmente den nos lamannan i oseannan
kaminda e ta hasi hopi dafo. Pa motibu di koriente kontinuo
di laman den e oseannan ta transporta e shushi di pléstik pa
remolinanan gigantesko, unda e remolina ta chupa e shushi
pokopoko bai paden. Komo ku pléstik ta wanta pa siglonan,
esaki ta keda pa afanan largu den e remolina. Nan ta yama
e remolinanan aki ‘gyres, manchanan enorme di shushi ku
ta dirf.

E kantidat enorme di shushi di pléstik den oseannan a
oumenta e ultimo desenanan di ana ku awendia tin te hasta
sinku di e ‘gyrenan’ aki (mancha di shushi ku ta drif) a forma.
E mancha (gyre) di mas grandi, ku ta drif den nort di Osean
Pasifiko, tin tamano di dos biaha mas grandi ku Merka. Ta
nos a krea e manchanan di shushi ku ta drif den e dltimo 50
ananan. Relashona ku esaki nos a produsi den e dltimo dies
ana mas plestik ku den hinter e siglo anterior.

Na e momentu aki ta kalkula ku tin mas of ménos 100 miar
kilo di shushi di plestik ta drif den nos lamannan i osean-

nan. Pa ana tin alrededor di 4.7 mion
tonelada di shushi ta bin aserka pa
ana. Esaki ta un promedio di 12.000
tonelada pa dia! Na kasi tur parti di
mundu bo ta topa ku pléstik awendia,
tambe riba polo nort i suit of riba
islanan sin habitante. E pléstik aki ta
aparesé solamente na luganan leha-
no, pero Noordzee ta karga ku parti-
kula chikitu di pléstik ku ta kousa ei
tambe pa problemanan enorme.

Ora una bes pléstik resulta den awa i
ta eksponé na e elementonan manera
awaseru, bientu i solo, e pléstik ei ta
kibra den partikula chikitu. Pa e moti-
bu aki ta bira ekstremamente difisil pa
saka e shushi di plestik for di laman.

Pa kousa di pléstik hopi mamifero,
turtuga i parataresulta brua den shushi
i nan ta muri un morto pokopoko i yen
di pena. No ta solamente e pidanan
grandi ta krea problema. Pa kousa
di eroshon, ola i lus di solo plestik
ta parti den pida chikitu. Durante e
proseso aki tin materia toksiko ta sali i
drenta den e medioambiente marino.

Ademas piska, para i hasta plankton ta
mira e pidanan di pléestik di grandi te
pida minuskulo pa kuminda. Pa hopi
di e bestianan e pléstik aki ta mortal.
Nan no por digeri e pléstik i e chéns
ta grandi ku e pléestik ta akumula
den nan stoma i asina ta blokia nan
tripanan.

Pa motibu ku nan stoma ta yen,
e bestianan no tin sentimentu di
hamber mas i nan ta muri un morto
di hamber. Tambe ta pasa ku hopi di
e animalnan aki promé ku nan muri
ta kai den man di hende i hende ta
kome nan. Di e manera aki e pléstik
i e materianan toksiko ta resulta den
nos kurpa.

E departamentu di medioambiente
di Nashonnan Uni, UNEP ta kalkula
ku kada ana shushi di laman ta kosta
bida di 100.000 mamifero di laman i a
lo ménos un mion para di laman. Di e
paranan ku ta hana ta drif morto, 95%
tin un promedio di 30 pida plestik
den nan stoma. Den komparashon ku
nos kontenido di stoma esaki lo nifika
hinter un baki di pan yena ku pléstik.

Abo mes por hasi hopi kos produsi ménos shushi di plestik

»  Sali prepara: kana ku bo mes beker di térmo, baki di
pan i tas sin pléstik.

» Un biaha so ta sin eskriapulo: hasi mas ménos posibel
uso di pléstik ku ta usa 1 biaha so.

» Earte dilaga para: kumpra bérdura i fruta i
otro produkto |os i no paketa kaba i kumpra
konsientemente produkto ku ta mas ménos paketa
kaba ku material di empake ku no ta nesesario.

» Deponé shushi kaminda ku e mester ta: no benta
nada riba kaya of den awa.

» No pasa bai sin saka bo man: shushi benta abou piki i
benta den baki di shushi.

»  Prevenii usa di nobo: trata di usa pléstik mas ménos
posibel, hasi uso di nobo di pléstik kaminda bo por
anto si esei no por, trata na skohe pa resiklahe.

Plestik no ta desintegra i pues ta keda eksisti pa semper.
Afortunadamente por resikla plestik. Pa medio di resiklahe
bo por produsi kos nobo di shushi di pléstik. Ta surti e shushi
di empake di pléstik, ta hasié limpi i ta mula esaki na pipita.
E granitonan ta forma e materia prima ku kua ta produsi di
nobo pléstik nobo, empake, pero tambe sueter di fleece,
kaska pa selular i léptop, mouse i keyboard, dashboard di
outo, kos di hunga, bal di ténis i otro kos.

I B Ls.s RN

PET HDPE LDPE
Polyethylene High Density Polyvmyl Low Density
Terephtalate Polyethylene Chloride Polyethylene

L5.) LGA L"A
PS OTHER

All other resins
and multimaterials

Polypropylene Polystyrene

64 Material di les di GreenKidz - Plestik i Resiklahe
Anekso Material di Les



ooooooooooooooooooooooooooooooooooooooooooooooooooooooooooooooooooooooooooooooooooooooooooooooooo

Literatura di fondo pa alumno

Pa dosente invita i dosente fiho di GreenKidz ku huntu ku
nan klas ke profundisa mas den e temanan di shushi, shushi
shimaron, pléstik i resiklahe nos ta duna un lista di algun
buki moderno, informativo i kolorido.

Ta hopi fasil pa hasi pedida di e bukinan aki pa medio di
www.bol.com 6f serka e librerianan lokal manera Mensings

Caminada i Bruna.

Titulo
Seri

Outor
Kas editorial
Uitgeverij,

Fecha di publikashon
ISBN

Titulo

Seri

Prikbord
Qutor

Kas editorial

Fecha di publikashon
ISBN

Titulo

Seri
Prikbord
Qutor

Kas editorial

Fecha di publikashon
ISBN

Seri

Outor
Kas editorial

Fecha di publikashon
ISBN

Natuur en Milieu

Help de natuur en het milieu,
Prikbord Plus+

Rebecca Rissman

Corona Ars Scribendi

Etten-Leur Nederland
(www.arsscribendi.com)

2009

ISBN/EAN 978-90-5566-840-3

Afval opruimen
Help de natuur en het milieu,

Charlotte Guillain

Corona Ars Scribendi Uitgeverij,
Etten-Leur Nederland
(www.arsscribendi.com)

2008

ISBN 978-90-5566-443-6

“Hergebruik en Recycling

Help de natuur en het milieu,

Charlotte Guillain

Corona Ars Scribendi Uitgeverij,
Etten-Leur Nederland
(www.arsscribendi.com)

2008

ISBN 978-90-5566-442-9

~lets ouds, iets nieuws Recycling |

De jonge onderzoeker

Anita Ganeri

Corona Ars Scribendi Uitgeverij,
Etten-Leur Nederland
(www.arsscribendi.com)

2010

ISBN 978-90-5566-364-4

" Help de natuur en het milied -

; Samenvatting GreenKidz Project

Introdukshon

Mundialmente i sigur bou di hében-
nan, interes pa e tema ‘Berde’ ta
kresiente. E tema amplio aki ku tin
elementonan manera konsientisashon
di medio ambiente, biba sald i durabili-
dat. Greenkidz ta elabora riba esaki
den su proyekto ku lo dura tres ana.
Nos ta stimuld nos muchanan ku ta
den e edat di 9 te ku 12 ana pa kuida
nan medioambiente na skol i na kas di
un manera responsabel. Tambe nos
ta stimula nan pa aporta di manera
aktivo na un Korsou mas berde, limpi
i saludabel.

Meta

Pa logra nos metanan, anualmente
nos ta elabora paketenan ‘bérde’ pa
skolnan i esakinan lo wordu komparti
ku dosentenan ku lo ta di bishita na
skolnan di fundeshi. E materialnan
aki lo wordu kompana pa un website
na dos lenga (papiamentu i hulan-
des), un GreenKidz Magazine i un
GreenKidz Award ku lo wordu entrega
anualmente durante di un fiesta. Pa
medio di nos proyekto nos ta yuda
skolnan. Nos no ta sobrekarga nan. E
materialnan di e proyekto lo ta gratis i
ta keda pa nan.

Alumnonan i skolnan

GreenKidz ta enfoka su mes riba
tur skol di fundeshi na Korsou i e
aproksimadamente 8.000 alumno-
nan di grupo 5 te ku 8. Nos ta traha
estrechamente huntu ku tur departa-
mento di skolnan ku un grupo lokal di
ekspertonan ‘bérdé’. Den e promé ana
lo skohe 5 skol pa traha ku nan komo

proyekto piloto. Den e di dos ana 20 i den e di tres afa tur
50 lo risibi e materialnan di GreenKidz i nan lo wérdu bishita
pa e dosentenan invita. Ademas lo publika e materialnan di
skol kompletamente gratis despues di 1 ana.

Fundashon

Maya Mathias huntu ku Ivonne Zegveld a inisia e proyekto di
GreenKidz. Senora Mathias ta un eksperto edukado i eskritor,
miéntras ku sefora Zegveld ta un eksperto disenado grafiko
ku edukashon den akademia di arte. Tur dos tin hopi afinidat
ku mucha y ta traha ya pa dies ana huntu. Nan a traha huntu
riba un gran kantidat di produkto manera diferente revista,
buki, foyeto, ekshibishon i produktonan pa edukashon. Pa
e proyekto di GreenKidz nan a lanta e fundashon ‘Keep
Learning Foundation’ ku ta sin fin di lukro.

Tim

Tinuntim di dies profeshonal lokal bou dikua tin dosentenan,
traduktornan, ekspertonan riba medioambiente, esnan ku ta
traha website, espesialistanan den mundu di multimedia,
merkadeo i sponsering, esnan ku ta yuda ku e organisashon
i ekspertonan finansiero. Pa finansiamentu di e aktividatnan
edukativo ta aserka fondonan lokal, miéntras ku pa finansia-
mentu di e GreenKidz magazine i e website ta buska finansia-
mentu den mundu finansiero.

Ambishon

E ambishon di GreenKidz ta pa den un periodo di tres ana
e por krese i bira un proyekto struktural ku ta mantené su
mes danki na entradanan di parti di fondonan, sponsering di
kompanianan i tambe parsialmente crowd funding i benta di
avisonan.

Na momentu ku GreenKidz ta un éksito lo bai traha ku otro
gruponan di enfoke manera skolnan VSBO i HAVO/ VWO na
Korsou i otro islanan di Karibe Hulandes. Di e manera aki,
riba término largu, lo por saka bentaha di eskala i ta surgi un
plataforma balioso i berde pa muchanan i skolnan di Karibe
Hulandes i lo tin un interkambio anima di konosementu i
ideanan.

Profilnan di Tim di GreenKidz

Maya Mathias (1967) ta originalmente di India,
nasé na Londres i lanta na Hulanda. El a studia
ekonomia di empresa na “Vrije Universiteit van
Amsterdam’ i ta dono i direktor di e ofisina
‘Smart Works, establesé na Korsou. Ya pa dies
ana kaba Maya Mathias ta okupa su mes profe-
shonalmente for di su ofisina, ku trabounan di

skirbimentu i tarea di formashon na ingles
i hulandes. E ta hasi esaki pa un
klientela amplio di e sektornan
komersial, publiko i ‘non profit’
riba tur e islanan di Hulanda
Karibense.

Maya ta traha komo dosente,
treiner, fasilitadd, ‘public speaker’ i

desaroyadé di material edukativo i ta
duna anualente un kantidat grandi di ‘in-com-
pany’ training pa gerensia i profeshonalnan.
Ademas di esei e ta labora komo ‘copy writer’,
eskritor di wepsait, periodista i traduktor. Banda
di tin su propio empresa Maya ta un voluntario
aktivo pa diferente organisashon lokal manera
Rotary Club Willemstad, Fundashon Pro Bista,
Federatie Antilliaanse Jeugdzorg, CuraDoet, IOC
IOBA, Curacao Clean Up i Vrouwen Netwerk
Curagao.

Maya ta gusta traha ku mucha i hoben i pesei
huntu ku Ivonne Zegveld el a funda ‘Keep
Learning Foundation’. E dltimo ananan el a
duna training i tayer pa skolnan, maestro i
alumno, entre otro via VPCO, Rotary, UoC i
‘Kenniscentrum Beroepsonderwijs en Bedrijfs-
leven Curacao. Komo miembro di e Plataforma
Empresarial Medio Ambiente, Maya ta aktiva-
mente envolvi for di su empresa ku e tema
“berdé” Komo hefe di redakshon di ‘Coaching
Magazine’, un revista profeshonal pa gerente i
profeshonalnan naKorsou, el a traha un edishon
spesial di coaching berdé tokante eksplotashon
di empresa, konsiensia ambiental i durabilidat.

Ivonne Zegveld (1971) a a lanta na Limburg.
Despues di su edukashon sekundario el a
sigui ku e estudio di arkitektura di interior na
Akademia di Arte na Maastricht. Despues di
dos ana el a hasi un kambio konsiente den
direkshon di Komunikashon Visual, kaminda el
a sina kon imagen i teksto por reforsa otro na
un manera kreativo i konseptual. Despues di su
estudio na 1996, Ivonne a muda pa Korsou. Na
Korsou el a traha komo disefiadé na e ofisina
di propaganda BKCC te ku na 2007 el a lanta su
propio empresa |-Design.

Ivonne for di I-Design ta traha komo un shempié
kreativo i disenado grafiko ‘all round” pa un
klientela lokal, amplio i interinsular den sektor
‘profit’i ‘non profit’ i publiko. Den su portafolio
varia, pashon i kreatividat visiblemente ta
bini huntu. Ivonne tin un variedat grandi di
produkto disena, for di logo te identidat
di empresa tantu ‘online’ komo ‘offline, ta
komunika pa medio di entre otro foyeto, folder,
notisiero, buki, wépsait, relato anual,
kampana di media (sosial) i borchi.

E dltimo ananan Ivonne a disena

diferente publikashon edukativo

manera ‘De Leerplichtkrant’ i

‘Chill Magazine' di e Ministerio di
Ensenansaie ‘What's New Magazine’
tokante desaroyonan edukativo nobo

pa Rijksdienst Caribisch Nederland. Ivonne
tin naturalesa i medioambiente di Korsou na
pechu i gustosamente ta pasa e pashon aki
pa e hubentut lokal. Dentro di Greenkidz e ta
responsabel pa tur ekspreshon visual i imagen.
Ku material edukativo i atraktivo e ke stimula
muchanan pa trata konsientemente i kuida-
dosamente ku nan ambiente.

Profilnan di Tim di GreenKidz

Mieke Hukshorn (1971) ta bini originalmente di
Hulanda. Despues di un karera den ensefansa
hulandes, el a traha algun ana komo direktor
di skol / dosente NTC na Bolivia te ku na 2010
ora el a emigra ku su famia pa Korsou. Mieke
a logra su propedeuse Siensia Ekonémiko na
Erasmus Universiteit i a finalisa su PABO na
Thomas More PABO na Rotterdam. Durante
su karera den ensenansa, el a sigui un kantidat
haltu di kurso profundisando su profeshon
riba tereno di maneho di skol i liderazgo, difi-
kultat ku sinamentu i edukashon, inovashon i
ensenansa digital.

Awendia Mieke ta traha komo dosente FO
di grupo 7/8 na Skol Basiko Pipita na Korsou.
Ademas e ta instruktor di sambuyamentu na
su propio empresa di deporte akuatiko. Banda
di duna lés na mucha e ta coach di dosente
pa implementa método nobo i duna lés di
un manera mas enfoka riba desaroyo. Komo
partidario pa mas ensenansa digital i treker
di proyektonan ICT na su skol el a sigui e
altimo afanan diferente training tokante e
desaroyonan mas resien i digital riba tereno
edukativo.

Mieke gusta traha ku mucha di tur klase di
background i nivel. Komo eks dosente FO na
Albert Schweitzer FO skol, e tabata kordina
huntu ku Christy Prins, e siman di medio-
ambiente, ku ta tuma luga kada ana, pa a hasi
e muchanan mas konsiente di medioambiente.
Den su tempu liber Mieke ta hopi aktivo den
programanan di coral reef education na
' Korsou. For di e kuadro aki e ta duna
hobennan lokal problematiko
kurso di sambuyamentu pa laga
nan mira kon bunita e mundu
' bou di awa di nan isla ta.

Christy Prins (1972) a nasé i
lanta na Korsou. Despues di

su VWO na Peter Stuyvesant
College na Korsou el a bai
Canada, Merka i Tailandia unda

el a sigui diferente formashon i
kurso artistiko den entre otro platé,
disena prenda i Siensia di piedra presioso.
Christy a traha na Hulanda i na Korsou na dife-
rente joyeria. Na Korsou e tabata ademas aktivo
komo dosente suplente i disenadé di material
edukativo pa diferente skol i organisashon.

Christy komo miembro di un tim di dosente
huntu ku Curacao SeaAquarium, a entama
diferente programa di lés pa skolnan lokal i a
organisa ana largu un eskala di aktividat despues
di skol tokante arte i naturalesa. Komo dosente
di pintamentu e ta duna lés di pintamentu pa
muchanan kreativo. Resientemente el a sigui
ku éksito un kurso di coach pa mucha. Komo
coach e ta yuda muchanan pa eksplora nan
talento i pa funshona mihé den nan bida i na
skol.

Christy tin un gran amor pa medioambiente i
ta desplega hopi aktividat pa embolbi mucha-
nan lokal den e problematika di naturalesa i
medioambiente na Koérsou. Huntu ku dosente
di FO Mieke Hukshorn el a duna forma na e
eksitoso siman di medioambiente na Albert
Schweitzer College. Den lunanan di zomer
e tabata organisa huntu ku Finca del Sol
Plantenpret kampamentu di zomer. For di su
kas Christy a guia pa diferente ana un aktividat
semanal bou di némber di “Eco Club for Kidz,
pa kua e mes tabata desaroya material di lés.
Pa GreenKidz tambe gustosamente e ta hasi
trabou komo desaroyadé di material edukativo
béerde i tambe komo dosente invita.

Profilnan di Tim di GreenKidz

Hellen Noort-Consession (1971) ta di Colom-
bia originalmente pero a lanta na Korsou
kaminda el a bishita Radulphus College. Su
multilingualidat ta grasias na su tata di Korsou
(papiamentu), mama kolombiano i e sistema di
ensenansa hulandes di e tempu ei na Korsou.
Despues di su ensefansa sekundario el a finalisa
suBachelor Merkadeo na e HEAO di Rotterdam.
Komo studiante partisipante na un
programa di interkambio Hellen a

studia tambe na The Loyola College -
na Baltimor Merka. Na Korsou el a &
logra su sertifikado pedagogikonae
Universidat di Korsou.

Despues di a finalisa su estudio Hellen a
traha komo account, marketing i brand mana-
ger pa empresanan (inter)nashonal na Korsou.
Na 2010 el a skohe pa bira empresario ku su
empresa ‘Noort Advies. Komo empresario e ta
kombina awendia su kompetensia analitiko ku
su konosementu di merkadeo i (inter)kultural ku
dunamentu di lés di papiamentu na tur nivel i ku
tradukshon di teksto komersial na papiamentu
for di hulandes, ingles i spané.

Komo profeshonal konsiente di medioambiente
Hellen ta gusta hasi esfuerso pa su isla i e ta bira
kontentu di ménos shushi riba kaya, un laman
i mundu bou di awa mas limpi, ménos animal
malu i un medioambiente mas salu pa e futuro
generashon na Korsou. E proyekto di GreenKidz
di mas ana pa kua Hellen ta tradusi material di
lés edukativo i tambe presentashonnan, ta apela
na Hellen pa motibu ku e proyekto aki ta sifa
mucha hoben pa atendé ku nan medioambiente
i trata ku shushi na un manera agradabel i den
forma di wega.

